
Efni: Beiðni um leyfi fyrir framkvæmd:  Bakkavörn á um 200 m löngum kafla á bakka 
Hálslóns í Kringilsárrana 

1.  Inngangur 

Frá því að rekstur Kárahnjúkavirkjunar hófst hefur átt sér stað talvert rof á bakka Hálslóns 
í Kringilsárrana. Í stjórnunar- og verndaráætlun 2017 – 2026 fyrir Kringilsárrana er tekið 
fram að séu bakkavarnir nauðsynlegar skulu slíkar framkvæmdir ákveðnar af 
Umhverfisstofnun í samstarfi við Landsvirkjun og Landgræðsluna. Á samráðsfundi um 
rannsóknir og vöktun í Kringilsárrana þann 28. nóvember 2018 lagði Landsvirkjun til að 
gert yrði tilraunaverkefni með allt að 180 m bakkavörn við norðurenda Kringilsárrana. Að 
fengnu leyfi Umhverfisstofnunar (bréf dagsett 26. apríl 2019 og Fljótsdalshéraðs 
(framkvæmdaleyfi dagsett 24. maí 2019) var umrædd bakkavörn gerð sjá teikningu 1 og 
myndir 1, 2 og 3. 

Landsvirkjunar óskar hér með eftir leyfi frá Umhverfisstofnun fyrir framhaldi á þessu 
verkefni og er þar um að ræða 200 m bakkavörn til vesturs upp með farvegi Kringilsár. 

2.  Framkvæmd 

Framkvæmdaraðili er Landsvirkjun.  Staðsetning á umræddri bakkavörn er sýnd á 
teikningu 1 og á mynd 4. 

Bakkavarnirnar verða framkvæmdar með gröfu (30 tonn), traktor (220 hestöfl) og 
sturtuvagni sem fara yfir Kringilsá á vaði skammt ofan við Kringilsárfoss. Bakkavarnirnar 
verða unnar frá lónstæðinu og áætlaður framkvæmdatími er 10 daga tímabil í byrjun júlí 
2020. 

Efri brún bakkavarnarinnar mun nema við efri brún bakkans og hafa fláa 1:2. Ekki er gert 
ráð fyrir að flá niður bakkann heldur verður fyllt að bakkanum með fyllingarefni úr 
lónstæðinu. Í bakkavörnina þarf um 100 m3 af fyllingarefni, 200 m3 af síuefni og 400 m3 af 
grjóti. Allt efnið verður tekið úr lónstæðinu en þar er mikið af grófu efni sbr. myndir 1 til 4 
og teikningu 1. 

Bakkinn er um 1,0 m hár og gert er ráð fyrir að grjótvörn verði grafin a.m.k. 0,5 m niður í 
lónbotninn. 

